
Дир гьудулзаби
Дие рокьула т1анч1и,
Дие рокьула х1анч1и,
Кидаго дица гьезий
К1алт1е бан тола рущи.
Гордухъан валагьидал,
Гьел кваналел рихьула,
Аск1ове вач1унелъул
Роржун уна рик1к1аде.
Щай нуж, хасалил гьалбал,
Дун вихьигун т1урулел?
Кинг1аги бич1ч1унареб ,
Дица квен кьолеб бук1ин.
Кету бач1инаредухъ,
Къадал ракьан хьихьула,
Гьеб т1ад реч1ч1илин х1инкъун,
Т1илги босун,вахчула.
Божула, гьудулзаби,
Дихъа х1инкъизе гьеч1о,
Бач1ине буго цо къо,
Дир кодосан кваналеб.
Х1анч1аздацин бич1ч1ина
Гьудул гьудуллъун вук1ин,
Гьес жидее кидаго
Зарал гьабулареблъи.
